
Shivagirija Stuti by Brihadbala

ಬೃಹದ್ಬಲಕೃತಾ ಶಿವಗಿರಿಜಾಸ್ತುತಿಃ

ಸುರೇಶ್ವರಂ ನಿರೀಶ್ವರಂ ಗಿರೀಶ್ವರಂ ನಟೇಶ್ವರಂ
ಮಹೇಶ್ವರಂ ಮಯಸ್ಕರಂ ಶಿವಂ ಭಜೇಯ ಶಂಕರಂ .

ಭುಜಂಗರಾಜಹಾರಕಂ ಸುಮಾರಮಾರಹಾರಕಂ
ಮಹಾವಿಷಾಗ್ನಿಧಾರಕಂ ಭಜೇ ವಿಮುಕ್ತಿದಾಯಕಂ .. 1..

ಸುರಾರಿವೃಂದದುಃಖದಂ ಶುಭಾಂಗದಂ ಶುಭಾಸ್ಪದಂ
ಸುಬದ್ಧಕರ್ಮಮೋಕ್ಷದಂ ಭಜೇ ಶಿವಂ ವಿಮುಕ್ತಿದಂ .

ವಿಧೀಂದ್ರವಿಷ್ಣುಸನ್ಮುಖಂ ಮಹಾಗಿರೀಂದ್ರಜಾಸಖಂ
ಧನೇಶಮುಖ್ಯಸತ್ಸಖಂ ಭಜೇ ಶಿವಂ ಮದುನ್ಮುಖಂ .. 2..

ಉಮಾಪತಿಂ ಸಭಾಪತಿಂ ದಿಶಾಂಪತಿಂ ಪಶೋರ್ಪತಿಂ
ಗಿರಾಂಪತಿಂ ಪತೇರ್ಪತಿಂ ಭಜೇ ಶಿವಂ ದಿವಸ್ಪತಿಂ .. 3..

ದನ್ವಿತ್ವಕ್ಪರಿಧಾನ ಶಂಕರ ಮಹಾದೇವೇಶ ಮಾ ಮಾ ಜಹಿ
ವಿಭ್ರನ್ಮೇರುಶರಾಸನಂ ಹರಿಶರೋ ಹಸ್ತೇನ ಜಿಘ್ರನ್ ಶಿರಃ .
ತೂರ್ಣಂ ತರ್ಣಕಮೇತ್ಯ ಪ್ರಮ್ನುತಪಯಃ ಪೂರಾ ಯಥಾ ಗೌರ್ಭವೇತ್
ತದ್ವತ್ತ್ವಂ ಗಿರಿಜಾಮನೋಹರ ವಿಭೋ ಹೃತ್ಪದ್ಮಸಂಸ್ಥೋ ಮಮ .. 4..

ತ್ವತ್ಪಾದಭ್ರಮರಸ್ಯ ಭಕ್ತಿಸುರಸಾಮೋದಾಪ್ತಯೇ ಕೇವಲಂ .. 5..

ವಿಷ್ಣುವೇದೇ ಚ ಗೀತಸ್ತ್ವಮಸಿ ಭಗವನ್ ಶಂಕರ ವಿಭೋ
ಸುಧನ್ವಾ ಚಾಪಿ ತ್ವಂ ತ್ವಮಸಿ ಭವ ವಿಶ್ವಾಧಿಕ ಭಿಷಕ್ .

ತಮೀಶಾನಂಯಕ್ಷ್ಯೇ ನಿಖಿಲಸುಮನಸ್ತ್ವಾಯ ಚ ಹರಂ
ನಮಾಮಿ ತ್ವತ್ಪಾದಂ ಶರಣದ ಶಿವಂ ಸ್ತೌಮಿ ವಚಸಾ .. 6..

ಉನ್ಮತ್ತಕುಂಭಿಕರಸನ್ನಿಭಕಂಠಸಂಸ್ಥ
(ಉನ್ಮತ್ತಕುಂಭಿಕರಸನ್ನಿಭೋಕುರು)
ಕುಂಭೀನಸೋಲ್ಲಸವಿಲೋಲಸುಭೂರಿಹಾರಂ .

(ಕುಂಭೀನಸೋಲ್ಲಾಸವಿಲೋಲಹಾರಂ)
ಕುಂಭೀಂದ್ರವಕ್ತ್ರೋಜ್ಜ್ವಲಪುತ್ರವರ್ಯಂ
ಭಜಾಮಿ ಕುಂಭೋದ್ಭವಪೂಜಿತಾಂಘ್ರಿಂ .. 7..

ವಿದ್ರುಮಾಧರನಿರಾಕೃತಬಿಂಬಾಂ ವಕ್ತ್ರನಿರ್ಜಿತಸುಧಾಕರಬಿಂಬಾಂ .

1



ಬೃಹದ್ಬಲಕೃತಾ ಶಿವಗಿರಿಜಾಸ್ತುತಿಃ

ಈಶ್ವರೀಮನಿಶಮಾತ್ತಕದಂಬಾಂ ಮನ್ಮನಃ ಸ್ಪೃಶತು ತಾಂ ಜಗದಂಬಾಂ .. 8..

ಪಾದಯೋರವನತಾಮರದಾರಾನ್ ಭಕ್ತಲೋಕಕಲುಷಾದ್ವಿದಾರಾನ್ .

ಭಾವುಕಸ್ಯ ಹೃದಯಾಧಿವಿಹಾರಾನ್ಮನ್ಮನೋ ಭಜ ಜಗತ್ಪತಿದಾರಾನ್ .. 9..

ಪಾಪರಾಶಿಷು ಶಿಖಾಂ ಭೃಶಮೌರ್ವೀಂ ವಿಭ್ರತೀಮಧಿಕಚಂ ಸ್ಮರಮೌರ್ವೀಂ .

ನೇತ್ರಪದ್ಮಜಧನೇಷು ಸುಗುರ್ವೀಂ ಮನ್ಮನಃ ಸ್ಪೃಶತು ತಾಂ ಹೃದಿ ಗುರ್ವೀಂ .. 10..

..ಇತಿ ಶಿವರಹಸ್ಯಾಂತರ್ಗತೇ ಬೃಹದ್ಬಲಕೃತಾ ಶಿವಗಿರಿಜಾಸ್ತುತಿಃ ಸಂಪೂರ್ಣಾ ..

- .. ಶ್ರೀಶಿವರಹಸ್ಯಂ .ಭರ್ಗಾಖ್ಯಃ ಪಂಚಮಾಂಶಃ .ಅಧ್ಯಾಯಃ 17. 17-23, 25-27..
- .. shrIshivarahasyam . bhargAkhyaH panchamAMshaH . adhyAyaH 17. 17-23, 25-27..

Notes:

King Brhadbala eulogizes Shiva and Girija.

The shlokas have been renumbered for readers’ convenience.

